
పోలీస్ స్టేషన్‌లో 
దాడి యత్నంపై విచారణ జరపాలి

ముసుగులు ధరించిన వ్యక్తు లను గుర్తించి చర్యలు తీసుకోవాలి: దేవిప్రసాద్
విశ్వంభర, హైదరాబాద్ : బీఆర్ఎస్ వర్కింగ్ ప్రె -
సిడెంట్ కేటీఆర్ పీఆర్వో, పీఏపై పోలీస్ స్టేషన్‌లో 
కొందరు ముసుగులు ధరించిన వ్యక్తులు దాడికి 
ప్రయత్నించడం అమానుషం, సంఘటనపై సమగ్ర 
విచారణ జరపాలి అని  బెవరేజ్ కార్పొరేషన్ ఛైర్మన్ 
దేవి ప్రసాద్ అన్నారు. ఆయన మాట్లా డుతూ పండగ 
రోజు విచారణ నిమిత్తం వారిని పోలీస్ స్టేషన్‌కు పిలి-
పించారు. సాయంత్రం  సమయంలో దాదాపు 15 
మంది ముసుగులు ధరించిన పోలీసులు ఇంటరాగే-
షన్ రూమ్‌లోకి ప్రవేశించి దాడికి ప్రయత్నిస్తే అక్కడ ఉన్న బీఆర్ఎస్ లీగల్ టీం సభ్యులు 
దీనిని గమనించి అడ్డు కోవడంతో వారు పారిపోయారు అని అన్నారు. దీని వెనుక ఉన్న కుట్ర 
కోణాన్ని బట్టబయలు చేయాలి.  పోలీస్ స్టేషన్‌లో ఇలాంటి ఘటన జరిగిందనే ఆరోపణలు 
రావడం తీవ్రమైన విషయం, వాస్తవాలను సీసీటీవీ ఫుటేజ్, ఇతర ఆధారాల ద్వారా వెలుగు-
లోకి తీసుకురావాలీ  అని అన్నారు. హోంశాఖ బాధ్యతలు నిర్వహిస్తున్న ముఖ్యమంత్రి రేవంత్ 
రెడ్డి ఈ వ్యవహారంపై స్పందించాలి అని  పోలీస్ స్టేషన్‌లోని పూర్తి సీసీటీవీ ఫుటేజ్‌ను భద్రప-
రిచి, అవసరమైన దర్యాప్తు సంస్థలకు అందుబాటులో ఉంచాలని డిమాండ్ చేశారు . దాడికి 
ప్రయత్నించారని ఆరోపణలు ఎదుర్కొంటున్న వ్యక్తులు ఎవరైనా ఉంటే వారిని గుర్తించి, 
దర్యాప్తు అనంతరం చట్టప్రకారం చర్యలు తీసుకోవాలి, ఘటనపై సమగ్ర విచారణ జరిపి 
వాస్తవాలను ప్రజలకు వెల్లడించాలన్నారు.

వినాయక మండపం వద్ద డ్రగ్స్ పై అవగాహన
విశ్వంభర, సరూర్ నగర్ : 
రాచకొండ పోలీస్ కమిషనర్ 
సుమతి  ఆదేశాల మేరకు  
సరూర్ నగర్ పరిధిలోని పి 
అండ్ టి కాలనీలో ఏర్పాటు 
చేసిన వినాయక మండపం వద్ద 
డ్రగ్స్ అవగాహన కార్యక్రమం 
నిర్వహించారు. కార్యక్రమానికి 
ఎల్.బి నగర్ డీసీపీ  అనురాధ , సరూర్ నగర్ ఏసీపీ  రవీందర్ రెడ్డి, టీనాబ్ (తెలంగాణ 
యాంటీ నార్కోటిక్స్ బ్యూరో) ఏసీపీ  బుచ్చయ్య లు హాజరయ్యారు. సందర్భంగా డిసిపి 
అనురాధ మాట్లా డుతూ గంజాయి, డ్రగ్స్ వంటి మత్తు పదార్థా లకు యువత బానిసై తమ 
భవిష్యత్తును నాశనం చేసుకుంటున్నారని ఆవేదన వ్యక్తం చేశారు. మత్తు పదార్థా ల వల్ల 
ఆరోగ్యం, కుటుంబం, సమాజంపై తీవ్ర దుష్ప్రభావం పడుతుందని అన్నారు. ఎవరైనా 
గంజాయి అమ్మడం, డ్రగ్స్ సరఫరా చేయడం వంటి అసాంఘిక కార్యకలాపాలకు పాల్పడితే 
వెంటనే డయల్ 100 , టీనాబ్ టోల్ ఫ్రీ నంబర్ 1908 కు సమాచారం ఇవ్వాలని కోరారు. 
సమాచారం ఇచ్చిన వారి వివరాలు గోప్యంగా ఉంచుతామని హామీ ఇచ్చారు.వినాయక ఉత్స -
వాల సందర్భంగా భక్తులు అధిక సంఖ్యలో వచ్చే ఈ సమయాన్ని సద్వినియోగం చేసుకుని 
మాదకద్రవ్య రహిత సమాజం (డ్రగ్ ఫ్రీ సొసైటీ) కోసం రాచకొండ పోలీసులు ఈ అవగాహన 
కార్యక్రమాలు చేపడుతున్నారని తెలిపారు. ఈ కార్యక్రమంలో సరూర్నగర్ ఇన్స్పెక్టర్ శ్రీశైలం 
, సిబ్బంది, పెద్ద సంఖ్యలో భక్తులు, స్థా నిక ప్రజలు పాల్గొ న్నారు.

తెలంగాణలో 17న ఉపరాష్ట్ర పతి సీపీ రాధాకృష్ణ న్ పర్యటన
విశ్వంభర,  తెలంగాణ బ్యూరో: ఉపరాష్ట్రపతి సిపి రాధాకృష్ణన్ ఈ నెల 17న హైదరాబాద్‌లో 
పర్యటించనున్నారు. కేంద్ర సాంస్కృతిక శాఖ ఆధ్వర్యంలో సికింద్రాబాద్ పరేడ్‌గ్రౌండ్‌లో 
నిర్వహించే తెలంగాణ విమోచన దినోత్సవ కార్యక్రమానికి ఆయన ముఖ్య అతిథిగా హాజరు 
కానున్నారు. ఉపరాష్ట్రపతి పర్యటన ఏర్పాట్లపై రాష్ట్ర ప్రభుత్వ ప్రధాన కార్యదర్శి సంజయ్ 
జాజు మంగళవారం డాక్టర్ బి.ఆర్. అంబేద్కర్ రాష్ట్ర సచివాలయంలో సంబంధిత శాఖల కా-
ర్యదర్శులు, పోలీసు అధికారులతో సమీక్ష నిర్వహించారు. ఈ సందర్భంగా ఆయన మాట్లా డు -
తూ.. 17న ఉదయం 8.30 గంటలకు ఉపరాష్ట్రపతి హైదరాబాద్ చేరుకుంటారని, ఉదయం 
9.30 గంటల నుంచి మధ్యాహ్నం 12 గంటల వరకు పరేడ్‌గ్రౌండ్‌లో జరిగే కార్యక్రమంలో 
పాల్గొంటా రని తెలిపారు. కార్యక్రమానికి సంబంధించి సంబంధిత శాఖలు విస్తృత ఏర్పాట్లు  
చేపడుతున్నాయని పేర్కొన్నారు. సమావేశంలో జీఏడీ ప్రత్యేక ప్రధాన కార్యదర్శి అహ్మద్ 
నదీమ్, ఆర్‌అండ్‌బీ శాఖ ప్రత్యేక ప్రధాన కార్యదర్శి వికాస్ రాజ్, డీజీపీ సీవీ ఆనంద్, వైద్య 
ఆరోగ్య శాఖ ముఖ్య కార్యదర్శి క్రిస్టినా చొంగ్తూ, హైదరాబాద్, మల్కాజ్గిరి పోలీస్ కమిషనర్లు  
సజ్జనార్, సుమతి, సమాచార శాఖ స్పెషల్ కమిషనర్ ముకుంద్ రెడ్డి పాల్గొ న్నారు.

విశ్వంభర, అబ్దు ల్లా పూర్ మెట్ : గుండోజి 
రంగదాసు పంతులుగారి విగ్రహ ఏర్పాటు-
కు కులపరమైన కారణాలతో అడ్డంకులు 
సృష్టించడం తీవ్రంగా ఖండిస్తున్నామని 
నాయి బ్రాహ్మణ సంఘం రాష్ట్ర అధ్యక్షులు 
రాచమళ్ళ బాలకృష్ణ అన్నారు. గ్రామంలో 
కొత్త ప్రభాకర్ గౌడ్, బంగారి నర్సింగరా-
వు, కూనోజు బిక్షపతి తదితరులు విగ్రహ 
ఏర్పాటు పై రాజకీయం చేస్తూ కులాన్ని 
కించపరిచేలా, కుల వివక్షతో విగ్రహ 
ఏర్పాటుకు అడ్డంకులు సృష్టిస్తున్నారని 
పేర్కొన్నారు. కులం, వృత్తిని కించపరిచే -
లా చేసిన వ్యాఖ్యలపై అబ్దుల్ లా పూర్‌మెట్ 
పోలీస్ స్టేషన్ సీఐ అశోక్ రెడ్డి కి నాయి 
బ్రాహ్మణ సంఘం నాయకులు లిఖితపూ-
ర్వకంగా ఫిర్యాదు చేశారు. ఈ అంశంపై 
విచారణ జరిపి, బాధ్యులపై చట్టప్రకా-
రం చర్యలు తీసుకోవాలని పోలీసులను 
కోరారు. కుల వివక్షను సహించేది లేదు. 

అవసరమైతే రాష్ట్ర స్థా యిలో ప్రజాస్వామ్య 
పద్ధతిలో ఉద్యమిస్తాం. నాయి బ్రాహ్మణుల 
ఐక్యత, బలమేంటో చూపిస్తాం. గుండోజి 
రంగదాసు పంతులుగారి విగ్రహం 
ఏర్పాటు జరిగే వరకు మా పోరాటం కొ -
నసాగుతుంది.” అని బాలకృష్ణ స్పష్టం 
చేశారు.కార్యక్రమంలో నాయి బ్రాహ్మణ 
సంఘం రాష్ట్ర ప్రధాన కార్యదర్శి పెంబర్తి 
శ్రీనివాస్,రంగారెడ్డి జిల్లా  కల్లు గీత కార్మిక 
సంఘం అధ్యక్షులు బాలరాజు గౌడ్, 

ఉపాధ్యక్షులు ఆర్. జయసింహ, సహాయ 
కార్యదర్శులు మెగిలి రఘు, కంది సత్యం, 
ప్రచార కార్యదర్శి దుబాయ్ నర్సింగ్, రాష్ట్ర 
వృత్తిదారుల సంఘం ప్రధాన కార్యదర్శి 
చెన్నారం మల్లేశం, గుండేసి శివ, అబ్దుల్ లా -
పూర్‌మెట్ నాయి బ్రాహ్మణ సంఘ మండల 
అధ్యక్షులు రంగయ్య, లక్ష్మణ్  పిల్లా యిపల్లి 
కృష్ణ, సభ్యులు  రవి,  శ్రీను, మల్లేష్, అనిల్, 
దేశ్ముఖ్ రాజారాం, శివకుమార్,శంకర్,సా -
యి కృష్ణ తదితరులు పాల్గొ న్నారు.

విశ్వంభర, చైతన్యపురి : మణిదీప్ ఛారిటబుల్ ట్రస్టు  సహకా-
రంతో  వైశ్య వికాస వేదిక  ఆధ్వర్యంలో వైశ్యవికాస వేదిక కార్యా -
లయంలో ఇద్దరు  విద్యార్థు లు వాసవి, విశాల్ లకు ల్యాప్ టాప్ 
లను పంపిణీ చేశారు. ఈకార్యక్రమంలో ట్రస్టు  ఛైర్మన్ మణిదీప్, 

వైశ్య వికాస వేదిక ఛైర్మన్ డా.కాచం సత్యనారాయణ, కోశాధి-
కారి కందె రాంనరేష్, జనరల్ సెక్రటరీ నంగునూరి రమేశ్, 
ట్రస్టు  మెంబర్ చందు, కొదుమూరి ధయాకర్, వాసవి, విశాల్ 
పాల్గొ న్నారు.

* * * 

ప్రిన్స్ రహీమ్ ఆగా ఖాన్-5కు సీఎం గుర్తుచేశారు. ఆగా 
ఖాన్ ఫౌండేషన్ సహకారంతో పునరుద్ధరించిన కుతుబ్ 
షాహీ టూంబ్స్ ప్రారంభోత్సవంలో తాము కలిసిన విష -
యాన్ని కూడా ఈ సంద‌‌ర్భంగా సీఎం ప్రస్తావించారు.
 మూసీ పునరుజ్జీవనంపై ప్రత్యేక దృష్టి
మూసీ పునరుజ్జీవనంపై ప్రత్యేక దృష్టి సారించామని 
ప్రిన్స్ రహీమ్ ఆగా ఖాన్-5కు ముఖ్యమంత్రి రేవంత్ రెడ్డి 
తెలిపారు. ఈసా, మూసా నదుల సంగమంగా ఏర్పడిన 
మూసీ ఆక్రమణలకు గురికావడంతో పాటు కాలుష్య 
కోరల్లో  చిక్కుకుందన్నారు.మూసీని పునరుజ్జీవింపజే -
సి నైట్ ఎకానమీని అభివృద్ధి చేయడానికి ప్రణాళికలు 
సిద్ధం చేసినట్లు  తెలిపారు. మూసీ పరివాహక ప్రాంతం -
లోని సిటీ కాలేజ్, ఉస్మానియా ఆసుపత్రి భవనాల పున-
రుద్ధరణలో ఆగా ఖాన్ ఫౌండేషన్ సహకారాన్ని సీఎం 
కోరారు. ఉస్మానియా ఆసుపత్రి కోసం గోషామహల్‌‌లో 
నూతన భవనాన్ని నిర్మిస్తున్నామని, ప్రస్తుతం ఉన్న 
ఉస్మానియా ఆసుపత్రి భవనాన్ని వారసత్వ సంపదగా 
గుర్తించి ఫౌండేష‌‌న్ ఆధ్వ‌‌ర్యంలో అభివృద్ధి చేయాలని 
ప్రిన్స్ ర‌‌హీమ్ ఆగా ఖాన్‌‌కు ముఖ్య‌‌మంత్రి రేవంత్ రెడ్డి 
విజ్ఞ‌‌ప్తి చేశారు.

ఫ్యూచర్ సిటీపై ప్రిన్స్ రహీమ్ ఆగా ఖాన్-5 ఆసక్తి

30 వేల ఎకరాల్లో  భార‌‌త్ ఫ్యూచర్ సిటీని నిర్మిస్తున్నట్లు  
ముఖ్యమంత్రి రేవంత్ రెడ్డి తెలిపారు. ఫ్యూచర్ సిటీపై 

ప్రిన్స్ రహీమ్ అగా ఖాన్-5 ఆసక్తి కనబరిచారు. ఫ్యూచర్ 
సిటీని ఎక్కడ నిర్మిస్తున్నారని సీఎం రేవంత్ రెడ్డిని 
ఆయన ప్రత్యేకంగా అడిగి తెలుసుకున్నారు.శంషాబాద్ 
ఎయిర్‌‌పోర్టుకు  సమీపంలో ఫ్యూచర్ సిటీని ఏర్పాటు 
చేస్తున్నామని ముఖ్యమంత్రి తెలిపారు. ఇందుకోసం 
సింగపూర్ కంపెనీ మాస్టర్ ప్లా న్ రూపొందిస్తోందని వి -
వరించారు. ఫ్యూచర్ సిటీని నెట్-జీరో సిటీగా ఏర్పాటు 
చేస్తామని, దాదాపు 15 వేల ఎకరాల్లో  గ్రీన్ జోన్ 
ఉంటుందని ప్రిన్స్ రహీమ్ ఆగా ఖాన్-5కు తెలిపారు.

ఇప్పటికే అమెజాన్ వంటి ప్రముఖ సంస్థలు ఫ్యూచర్ 
సిటీలో తమ కార్యకలాపాలను ప్రారంభించాయని 
సీఎం వెల్లడించారు.

2047 నాటికి 3 ట్రిలియన్ డాలర్ 
ఎకానమీ లక్ష్యం

2047 నాటికి తెలంగాణను 3 ట్రిలియన్ డాలర్ ఎకా -
నమీగా తీర్చిదిద్దా లన్న లక్ష్యాన్ని నిర్దేశించుకున్నట్లు  
ముఖ్యమంత్రి రేవంత్ రెడ్డి వివరించారు. దేశ జీడీపీలో 

తెలంగాణ వాటా ప్రస్తుతం 2.5 శాతం ఉందని, దాన్ని 
10 శాతానికి పెంచుతామని తెలిపారు.ఇందులో 
భాగంగా డిసెంబర్ 7 నుంచి మూడు రోజుల పాటు 
భార‌‌త్ ఫ్యూచర్ సిటీ వేదికగా తెలంగాణ గ్లో బల్ సమ్మి-
ట్‌‌ను నిర్వహించ‌‌నున్న‌‌ట్లు  ప్రిన్స్ రహీమ్ ఆగా ఖాన్-5కు 
సీఎం తెలిపారు. సమ్మిట్‌‌కు ప్రిన్స్ రహీమ్ ఆగా ఖాన్-5 
సీఎం ఆహ్వానించారు. సమ్మిట్‌‌లో 100కు పైగా దేశాల 
ప్రతినిధులు పాల్గొంటా రని, వ్యాపార అవకాశాల 
కోసం తెలంగాణ ప్రభుత్వం అన్ని ఏర్పాట్లు  చేస్తుందని 
సీఎం వివరించారు.

విద్యా, పర్యాటక రంగాల్లో  సహకారంపై చర్చ

ఇటీవల బ్రిటన్, అమెరికా పర్యటనల్లో  వివిధ ప్రపంచ-
స్థా యి యూనివర్సిటీలతో తెలంగాణ ప్రభుత్వం చేసు-
కున్న ఒప్పందాల గురించి సీఎం సలహాదారు రామకృ-
ష్ణా రావు ప్రిన్స్ రహీమ్ ఆగా ఖాన్-Vకు వివరించారు.
హార్వర్డ్ యూనివర్సిటీ, లండన్ స్కూల్ ఆఫ్ బిజినెస్‌‌తో 
పాటు ఇతర యూనివర్సిటీలు హైదరాబాద్‌‌లో తమ కా-
ర్యకలాపాలు ప్రారంభించడానికి అంగీకరించాయని 
ఆయన తెలిపారు.మరోవైపు, ఫ్యూచర్ సిటీలో ఆగా ఖాన్ 
యూనివర్సిటీ ఏర్పాటు చేయాలని రాష్ట్ర విద్యాశాఖ 
ప్రిన్సిపల్ సెక్రటరీ యోగితా రాణా కోరారు.పర్యాటక 
రంగంలో ఆఅగా ఖాన్ ఫౌండేషన్ పాత్రను స్పెషల్ 
చీఫ్ సెక్రటరీ వాణీ ప్రసాద్ గుర్తు చేశారు. భవిష్యత్తులో 
మరింత సహకారం అందించాలని ఆమె కోరారు.

తెలంగాణ గ్లో బల్ సమ్మిట్‌‌కు రండి

ఘనంగా గణేష్ నవరాత్రులు
విశ్వంభర, హైదరాబాద్ : పట్టణంలోని ఆనంద్ నగర్ పద్మావతి కాలనీ లోని శైలజ అపార్ట్మెం -
ట్స్ లో గణేష్ నవరాత్రి ఉత్సవాలను అపార్ట్మెంట్ అధ్యక్షుడు ఏ ఎన్ రెడ్డి ఆధ్వర్యంలో  అత్యంత 
ఘనంగా గణేష్ నవరాత్రి ఉత్సవాలను నిర్వహించారు.  నవరాత్రి ఉత్సవాల్లో  భాగంగా 
రెండవ రోజు మంగళవారం అధ్యక్షుడు ఏ.ఎన్.రెడ్డి సతి సమేతంగా ఆ గణనాథుడికి ప్రత్యేక 
పూజా కార్యక్రమాలు  నిర్వహించారు . ఈ ప్రత్యేక పూజా కార్యక్రమానికి అపార్ట్మెంట్లో ని 
నివాసస్తులు పిల్లలు పెద్దలు అందరూ పాల్గొ న్నారు. ప్రత్యేక పూజ కార్యక్రమం అనంతరం 
భక్తులకు తీర్థ ప్రసాదాలను అందించారు.

సరూర్ నగర్ సబ్ రిజిస్టా ర్ గా 
బాధ్యతలు చేపట్టి న భూదాల సందీప్
విశ్వంభర, సరూర్ నగర్ : సరూర్ నగర్ 
సబ్ రిజిస్టా ర్ గా భూదాల సందీప్ మంగళ-
వారం బాధ్యతలు చేపట్టా రు. మేడ్చల్ డిస్ట్రిక్ట్ 
కార్యాలయం నుండి బదిలీల్లో  భాగంగా 
సరూర్ నగర్ కు వచ్చారు. ఈ సందర్భంగా 
సందీప్ మాట్లా డుతూ.. ప్రజలకు పారదర్శ-
కంగా, వేగవంతంగా సేవలు అందించడమే 
తన ప్రధాన లక్ష్యమని అన్నారు. రిజిస్ట్రేషన్ 
ప్రక్రియలో ఎలాంటి ఇబ్బందులు లేకుండా 
చూస్తామని తెలిపారు. ప్రభుత్వ నిబంధనల ప్రకారం స్లా ట్ బుకింగ్, డాక్యుమెంట్ వెరిఫికేష-
న్ లో ప్రజలు అప్రమత్తంగా ఉండాలని సూచించారు. సిబ్బంది కూడా ప్రజలతో మర్యాదగా 
వ్యవహరించి సేవల్లో  జాప్యం లేకుండా చూడాలని ఆదేశించారు.

ట్రాన్స్‌‌ఫార్మర్‌‌ చెంత పారిశుద్ధ్యం

విశ్వంభర, సరూర్ నగర్ : బస్తీబాటలో భాగంగా మంగళవారం సరూర్‌‌నగర్‌‌ మినీ ట్యాం -
క్‌‌బండ్‌‌ మీద ఉన్న ట్రాన్స్‌‌ఫార్మర్‌‌ చుట్టూ  ఉన్న చెత్తాచెదారాన్ని తొలగించారు. ప్రమాదాలు 
చోటుచేసుకోకుండా ఫెన్సింగ్‌‌ ఏర్పాటు చేశారు. చెత్త వేయకుండా సమీప కాలనీవాసులకు 
అవగాహన కల్పించారు. గణేశ్‌‌ నిమజ్జనానికి అవాంతరాలు లేకుండా చర్యలు తీసుకుంటు -
న్నట్టు  డివిజన్‌‌ డీఈ ఫర్హత్‌‌ అలీ తెలిపారు. కార్యక్రమంలో విద్యుత్‌‌ అధికారులు గోపయ్య, 
లక్ష్మీనారాయణ, విజయభాస్కర్, ప్రీతి తదితరులు పాల్గొ న్నారు.

టీఆర్ఎస్ పార్టీ రంగారెడ్డి యూత్ ప్రెసిడెంట్ గా 
చంద్రకాంత్ కర్నాటి నియామకం 

విశ్వంభర, హైదరాబాద్ : తెలంగాణ రక్షణ 
సేన రంగారెడ్డి జిల్లా  యూత్ అధ్యక్షుడిగా 
చంద్రకాంత్ కర్నాటినీ నియమిస్తూ పార్టీ 
అధిష్టా నం నియామక పత్రాన్ని విడుదల 
చేసింది. తెలంగాణ రక్షణ సేన పార్టీ నుండి 
గత కొంతకాలంగా పార్టీకి సేవలను 
అందిస్తూ పార్టీ అధ్యక్షురాలు కల్వకుంట్ల 
కవిత మార్గదర్శకత్వంలో నిత్యం ప్రజా 
సమస్యలపై పోరాటం చేస్తున్న చంద్రకాం-
త్ కర్నాటి కి రంగారెడ్డి జిల్లా  యువజన 
విభాగం అధ్యక్షులు గా ఎంపిక అవ్వడం 
పట్ల వారు సంతోషం వ్యక్తం చేశారు. తనపై 
నమ్మకం ఉంచి ఇంత పెద్ద భాద్యతలు అప్పగించిన పార్టీ ప్రెసిడెంట్ కల్వకుంట్ల కవిత కు 
కృతజ్ఞతలు తెలిపారు.

రక్తం అందజేసిన చేపూరి శంకర్
విశ్వంభర, హైదరాబాద్ : సౌమ్య హాస్పిటల్ 
రాంనగర్ లో రక్తం అందక బాధపడుతున్న 
పేషెంట్ ఎస్ రవళికి  వనస్థలిపురానికి 
చెందిన మదర్ థెరిస్సా చారిటబుల్ సొసైటీ 
వ్యవస్థా పక అధ్యక్షులు చేపూరి శంకర్ బ్లడ్ 
సమకూర్చారు. విషయం తెలుసుకున్న ఆయన అత్యవసరంగా రెండు  బ్లడ్ ప్యాకెట్ల రక్తాన్ని 
విద్యానగర్ బ్లడ్ బ్యాంక్ రెడ్ క్రాస్ సొసైటీ సహకారంతో ఉచితంగా ఏర్పాటు చేశారు. మాన-
వసేవే మాధవ సేవ అని, రక్తదానానికి ప్రతి ఒక్కరు ముందుకు రావాలని కోరారు.

బాబా ఫ్రెండ్స్ అసోసియేషన్ ఆధ్వర్యంలో 
ఘనంగా గణేష్ నవరాత్రి ఉత్సవాలు

విశ్వంభర , మలక్ పేట్ : ఎల్ సి హెచ్ కాలనీలో బాబా ఫ్రెండ్స్ అసోసియేషన్ ఆధ్వర్యంలో 
ఏర్పాటుచేసిన గణేష్ మండపం వద్ద గణేష్ నవరాత్రి ఉత్సవాలు ఘనంగా ప్రారంభమ -
య్యాయి. గణేష్ చవితిని పురస్కరించుకుని సోమవారం రాత్రి మలక్ పేట నియోజకవర్గం 
వర్కింగ్ జర్నలిస్ట్ అసోసియేషన్ అధ్యక్షుడు, ఎల్ సి హెచ్ కాలనీ అసోసియేషన్ ప్రధాన 
కార్యదర్శి సూర్యం, నాగ శ్రీవల్లి దంపతులు, నిర్వాహకులు మాణిక్ ప్రభు, మధులత 
దంపతులు, షీలా, అనిత, సుజల్, కీర్తన్, వర్షిత్, రుత్విక్, తదితరులు భక్తిశ్రద్ధలతో ప్రత్యేక 
పూజలు నిర్వహించారు. అనంతరం భక్తులకు ప్రసాదాన్ని పంపిణీ చేశారు. ఈ సందర్భంగా 
వారు మాట్లా డుతూ పండుగలు సంస్కృతి, సంప్రదాయాలను ప్రతిబింబిస్తాయని తెలిపారు. 
గణేష్ నవరాత్రులను పురస్కరించుకుని ప్రతిరోజు పలు ప్రత్యేక పూజా కార్యక్రమాలను ని -
ర్వహించనున్నట్లు  వివరించారు. కావున భక్తులు అధిక సంఖ్యలో హాజరై కార్యక్రమాలను 
విజయవంతం చేయాలని కోరారు. ఈ కార్యక్రమంలో రమ్య,చైతన్య, జశ్వంత్, శివ, కృష్ణ, 
ప్రవీణ్, అభిషేక్ తదితరులు పాల్గొ న్నారు.

కులం పేరుతో విగ్రహ ఏర్పాటును 
అడ్డు కుంటే రాష్ట్ర స్థా యిలో ఉద్యమిస్త ాం

నాయి బ్రాహ్మణ సంఘం రాష్ట్ర  అధ్యక్షులు రాచమళ్ళ బాలకృష్ణ

అజాద్ యూత్ అసోసియేషన్ 
ఆధ్వర్యంలో గణేష్ నవరాత్రి పూజలు

విశ్వంభర, ఎల్బీనగర్ : ఎల్బీనగర్ పరిధి సిరినగర్ కాలనీలో అజాద్ 
యూత్ అసోసియేషన్ ఆధ్వర్యంలో గణేష్ నవరాత్రి పూజలు  అత్యంత 
వైభవంగా ప్రారంభమయ్యాయి. ఉత్సవాల తొలిరోజు నిర్వహించిన 
పూజా కార్యక్రమాల్లో  అజాద్ యూత్ సభ్యులతో పాటు కాలనీవాసు-
లు, భక్తులు విశేష సంఖ్యలో పాల్గొ ని గణనాథుడికి ప్రత్యేక ప్రార్థనలు 
చేశారు.ఈ సందర్భంగా అజాద్ యూత్ ప్రతినిధులు మాట్లా డుతూ... 
గత 26 సంవత్సరాలుగా కాలనీలో గణపతి విగ్రహాన్ని ప్రతిష్ఠించి నవ -
రాత్రి ఉత్సవాలను ఎంతో భక్తిశ్రద్ధలతో నిర్వహిస్తున్నామని తెలిపారు. 
ఉత్సవాల్లో  భాగంగా ప్రతిరోజూ భక్తుల పూజలు, దర్శనార్థం కాలనీ 
మంటపం వద్ద పెద్ద ఎత్తున రద్దీ ఉంటుందన్నారు. గత 26 ఏళ్ల సాంప్ర -
దాయాన్ని కొనసాగిస్తూ ఈ ఏడాది కూడా నిర్వహించే భారీ అన్నదాన 
కార్యక్రమానికి దాదాపు 10 వేల మందికి పైగా భక్తులు హాజరవుతార -
ని నిర్వాహకులు వెల్లడించారు. భక్తులకు ఎలాంటి ఇబ్బందులు కల -
గకుండా అన్ని ఏర్పాట్లు  పూర్తి చేశామని యూత్ సభ్యులు తెలిపారు 
.ఈ కార్యక్రమంలో కుంచెం ప్రవీణ్ కుమార్, శ్రీనివాస్ రెడ్డి, శ్రీకాంత్, 
మల్లికార్జు న్, రఘు,ప్రశాంత్, వినోద్,తీగల సురేష్, రిషీ, రితిష్, కిరణ్, -
శ్రీనివాస్, రఘు, దొరబాబు తదితరులు పాల్గొ న్నారు.

(మొదటి పేజీ తరువాయి)

ల్యాప్ టాప్ ల పంపిణీ

తెలంగాణ విముక్తి పోరాట చరిత్రను 
నేటితరం తెలుసుకోవాలి: 

రాంచందర్ రావు
విశ్వంభర, తెలంగాణ బ్యూరో : ఉస్మానియా విశ్వవి -
ద్యాలయ ప్రొఫెసర్ జి.లక్ష్మణ్ రచించిన “సెప్టెంబర్ 
17-తెలంగాణ విమోచన దినము” పుస్తకాన్ని బీజేపీ రాష్ట్ర 
అధ్యక్షుడు ఎన్.రాంచందర్ రావు పార్టీ ఆఫీసులో మంగ-
ళవారం ఆవిష్కరించారు. ఈ సందర్భంగా రామచందర్ 
రావు మాట్లా డుతూ.. ప్రొఫెసర్ జి.లక్ష్మణ్ తెలంగాణ 
చరిత్ర, ఉద్యమాలపై ఇప్పటికే అనేక రచనలు చేసిన 
గొప్ప అధ్యయనశీలి అని ప్రశంసించారు. ప్రొఫెసర్ లక్ష్మ-
ణ్‌కు తెలంగాణ చరిత్రపై అసాధారణమైన అవగాహన 
ఉందని, ఎంతోమంది చరిత్రకారులకు తెలియని అనేక 
లోతైన కోణాలు ఆయనకు సుపరిచితం అని రామచం-
దర్ రావు కొనియాడారు.1947 ఆగస్టు  15న యావత్ 
భారతదేశానికి స్వాతంత్ర్యం వచ్చినప్పటికీ, హైదరా -
బాద్ సంస్థా నం మాత్రం నిజాం నిరంకుశ పాలనలోనే 
బందీగా మిగిలిపోయిందని గుర్తుచేశారు. నేటితరం, 
ముఖ్యంగా జెన్-జీ, జెన్-ఆల్ఫా చరిత్రను తెలుసుకోవాలని 
సూచించారు. హైదరాబాద్ విముక్తి పోరాటంలో సాగిన 
వీరోచిత పోరాటాలు, చేసిన త్యాగాల గురించి విద్యార్థి 
లోకానికి తప్పకుండా తెలియజేయాలని ఆయన అభిప్రా -
యపడ్డా రు. ఈ కార్యక్రమంలో ఎంపీ కె.లక్ష్మణ్ తదితరు-
లు పాల్గొ న్నారు.


